
БИБЛИОТЕЧНАЙ УРУОК (1 кылаас) 

(кылааhы таhынан үлэ) 

 

Темата: Остуоруйаны ордоробут, таабырыны таптыыбыт. 

Сыала: Саха норуотун остуоруйатын, таабырынын кытта билиһиннэрии.    

Саңа остуоруйаны кэпсээһин. Остуоруйанан – аа5ыыга, кинигэ5э интэриэһи 

иитии. 

Тэрилэ: Ахсынньы ый – остуоруйа ыйа диэн плакат, хартыыңкалар, 

остуоруйалаах кинигэлэр, жетоннар. 

 

1.Тэрээһин чаас. Библиотека5а ыалдьыттыы кэлэн олорору санатыы. Уруок 

сыалын, тематын этии. 

 

 

 

 

 

 

 

 

 

 

 

 

 

 

 

 

2. Бэсиэдэ. Остуоруйа – тылынан уус-уран айымньы биир сүрүн көрүңэ буолар. 

Остуоруйа5а норуот бэйэтин оло5ун-дьаһа5ын, ба5а санаатын, киниэхэ 

эрэлин көрдөрөр. Дьиктилээх-дьиибэлээх, омуннаах-төлөннөөх уус-уран кэпсээн 



остуоруйа диэн ааттанар. Остуоруйа сүрдээх элбэх. Олору сүнньүнэн үс 

бөлөххө араараллар: хамсыыр-харамай туһунан, дьикти алыптаах 

остуоруйалар, олох-дьаһах туһунан остуоруйалар. Хамсыыр-харамай туһунан 

остуоруйалар сүрдээх кылгас, киһи өйүгэр тиийимтиэ буолаллар. Саха 

остуоруйалара атын омуктар остуоруйаларыгар майгынныыллар. 

3. Остуоруйа кэпсээһин. 

- Александра Александровна (библиотекарь) «Кэ5э» диэн остуоруйаны 

кэпсиир. Остуоруйаны төһө өйдөөбүттэрин бэрэбиэркэлээһин: 

- Остуоруйалартан быһа тардыылар. Ханнык остуоруйаттан ылыллыбытын 

таайыахтаахтар. 

- Ойуулары көрдөрүү. Ханнык остуоруйа ойууларай (кыттыбыт о5о жетон 

ылар). 

4. Таабырыннар. Учуутал бэсиэдэтэ. Тылынан уус-уран айымньы биир 

көрүңүнэн таабырын буолар. Бары норуокка таабырын баар. Таабырыңңа 

тугу эмэ ойуулаан этэн таайтараллар, таабырын предмети үчүгэйдик билэри, 

булугас өйдөөх буолары эрэйэр. Ол иһин таабырыны өй гимнастиката дэнэр. 

Билигин эһиги таабырыннары төһө билэргитин көрүөхпүт. 

- Бу таабырыннары ситэри этиң (5-7 таабырыны аңаарын эрэ этиллэр, аңаарын 

о5олор ситэрэллэр). 

- Учуутал таабырыннары таайтарар. Таайбыт о5о жетон ылар. 

- О5олор бэйэлэрэ таабырын таайтараллар. 

5. О5олорунан остуоруйа кэпсэтии (1-2 о5о5о). 

6. Библиотекарь о5олорго остуоруйалаах, таабырыннаах кинигэлэри 

көрдөрөр, аа5алларыгар сүбэлиир. 

 

 

 

 

 

 

 



 

 

 

 

 

 

 

 

 

 

 

 

 

 

7. Уруок түмүгэ:  

- Бу уруокка тугу гынныбыт? 

- Жетон аа5ыыта, саамай учүгэйдик ким кыттыбытын быһаарыы. 

- Александра Александровна5а махтаныы. 


